
				এই পৃষ্ঠাটোৰ বৈধকৰণ হৈছে
আঘোণৰ কবিতা



ৰুণ্-জুন লখিমী

গুণ-গুণ ওঁঠ

পেটৰ গামোচা কান্ধলৈ উঠিছে

পথাৰত ৰবাব টেঙাৰ গোন্ধ


চাদৰখন কাষত থৈ

বুকুৰ বুটাম খুলি শুই আছে নৈ

যেন জামু খোৱা ল’ৰাটোৰ জিভা


পুৱাই পুৱাই

আঁঠুৱনীয়াত চাইকেল ঠেলি কুঁৱলী ফুঁৱাই

গুৱাল পাৰহৈ যায়


পাহৰোঁ ঘৰ ভঙা বান

সৰণৰ চালত ঘৰজেউতিৰ অন্য এক গান

গাইজনীৰ পোৱালিটোৰ নতুন এটা নাম

হেঁদালিত ভৰি উঠে এচলু দুচলুকৈ

একলহ আঘোণ


বালিমাহী

ফানেৰে টুকুৰিয়াই গলি চোতালৰ ধূলি

হোঁহকাই-পিচলাই থকা বিয়াৰ খবৰ

আঘোণতে মেলি দিলি ..........

